
Аннотатция: Оқава сувларни фенолсизлантиришнинг кўплаб 

усулларини иккита катта гуруҳларга бўлиш мумкин: деструктур ва регенератив. 

Деструктив усуллар билан фенолларнинг оксидланишига ёки парчаланишига 

эришилади. Регенератив усуллар билан феноллар оқава сувлардан ажратилади 

ва кейинчалик қўлланилиши мумкин. 

Kалит сўзлар: Оқава сувлар, фенол, токсик, анализ адсобцион, эритма, 

концентрация. 

Annotation: Many methods of wastewater phenolization can be divided into 

two major groups: destructive and regenerative. Oxidation or decomposition of 

phenols is achieved by destructive methods. By regenerative methods, phenols are 

separated from wastewater and can be applied later. 

Keywords: Wastewater, phenol, toxic, analytical adsorption, solution, 

concentration. 
 

Фенолларни сақловчи саноат оқава сувлари алоҳида гуруҳга ажратилади ва 

қатъий назорат қилинади. Ҳўжалик-ичимлик сув объектлари учун ва балиқ-

ҳўжалик мақсадлари учун мўлжалланган сувдаги фенолнинг чегаравий руҳсат 

берилган концентрацияси 0,001 мг/л ни ташкил қилади. Бу ўз навбатида 

фенолларнинг токсиклиги ва юқори қайтарилиш ҳусусияти билан, хлорлашда 

органолептик аниқланишининг пасайиши билан ва гўшт ва балиқ ёғларида 

тўпланиш ҳусусияти билан боғлиқдир [1-2-3]. 

Оқава сувларни фенолсизлантиришнинг кўплаб усулларини иккита катта 

гуруҳларга бўлиш мумкин: деструктур ва регенератив. Деструктив усуллар 

билан фенолларнинг оксидланишига ёки парчаланишига эришилади (озон, 

фаоллаштирилган хлор билан оксидлаш, электрокимёвий оксидланиш, ёниш, 

биокимёвий тозалаш). Регенератив усуллар билан феноллар оқава сувлардан 

ажратилади ва кейинчалик қўлланилиши мумкин (экстракция, ионли 

алмашиниш, иккиламчи поликонденсация, адсорбция). Усулларнинг биринчи 

гуруҳи ўзининг таркибида 1 г/л гача феноллар концентрациясини сақловчи 

сувлар учун яроқлидир. Иккинчи гуруҳ усулларини фенолнинг концентрацияси 

1 г/л дан ортиқроқ бўлган жойларда қўллаш мумкин [4-8]. 

Адсорбцион усул 1,5-2,0 г/л феноллар миқдори сақловчи оқава сувларнинг 

кичик ҳажмини тозалаш учун тавсия қилинади ва ундан мустақил равишда 

фойдаланиш мумкин. Адсорбцион тажрибалар магнитли аралаштиргич, 

термометр ва намуна олиш учун шприц билан таъминланган Pyrex реакторида 

ўтказилди (1. расм). Анализ қилинувчи намунанинг 250 мл сақловчи цилиндр 

реакторни (250х125 мм ўлчамдаги) магнитли аралаштиргич ёрдамида 60±2 rpm 

тезлик билан белгиланган ҳароратда (298К, 308К, 318К) аралаштирилди. 

Фенолнинг адсорбция ҳолатида 1 гр адсорбентни 60 rpm тезликда 

аралаштирилган рН=7 га эга буферланган 250 мл 0.001 М (шунингдек 0.002 М, 

0.004 М ва бошқа концентрациялар) фенол эритмасига қўшилди. Эритманинг 5 

мл ҳажмдаги намуналари 5 мкм шприцли фильтр орқали вақт оралиқларида 

олинди ва фенолнинг концентрациясини 270 нм УБ-спектроскопия ёрдамида 

аниқланди. 

 

 

 

 

 

 

 

 

 

1-расм. Феноллар ва унинг ҳосилаларини адсорбцион текшириш 

учун реактор 
 

Нанотузилишли алюминий оксиди иштирокида фенол ва унинг ҳосилаларини 

тозалаш жараёнида ҳосил бўлган эритмадан ҳар 10 минутда намуналар олиб 

турилди ва улар УБ-спектроскопия усули орқали текшириб кўрилди (2 расм). 

2 расм. Ўзида фенолларни сақлаган саноат оқава сувини нанотузилишли 

алюминий оксиди ёрдамида адсорбцион тозалашда ҳар 10 минутда олинган 

намуналарнинг УБ спектроскопиялари натижалари: а) 10 мин. б) 20 мин. с) 30 

мин. д) 40 мин. е) 50 мин. г) 60 мин. 

Ушбу УБ-спектроскопияси текшириш натижаларига асосан эритмада 

фенол ва уларнинг ҳосилаларининг миқдори вақт ўтиши билан камайиб борган. 

Бу эса адсорбция жараёни бораётганлигидан далолат берган. 

